
Gwybodaeth am Y Lab

Sefydlwyd Y Lab yn 2015. Dyma’r Lab Arloesi Gwasanaethau Cyhoeddus
cyntaf yng Nghymru. Mae'n bartneriaeth rhwng Prifysgol Caerdydd a
Nesta ac yn cefnogi arloesedd ar draws y gwasanaethau cyhoeddus yng
Nghymru a thu hwnt.

Mae arloesi yn y gwasanaethau cyhoeddus yn ymwneud a chreu,
datblygu a gweithredu syniadau sy’n dod a gwerth cyhoeddus a budd

cymdeithasol. Mae pwysigrwydd hyn yn cynyddu, yn arbennig o ystyried
yr heriau cynyddol o ran cyllid, addasu i dechnoleg a newid gwleidyddol
a chymdeithasol. Mae mwy a mwy o angen i ddarparu gwerth am arian
a bodloni galw cynyddol. Mae'r Lab yn cynnig ffordd newydd o feddwl
mewn perthynas a'r agenda hon, gan gynnwys cyflwyno cyllid newydd i
helpu arloeswyr yng Nghymru.

Beth wnaethom ni

Y llynedd, cynhaliodd Y Lab arolwg ar draws y gwasanaethau cyhoeddus
yng Nghymru, gan ofyn i arweinwyr a chyflogeion am enghreifftiau o
arloesi ers datganoli. Fel tim, edrychom ar yr enghreifftiau a gyflwynwyd,
yn seiliedig ar rai pethau y gwyddwn eu bod yn aml yn bresennol mewn
arloesi llwyddiannus:

* Rhywfaint o newydd-deb Nid oes yn rhaid i syniadau llwyddiannus
fod yn hollol newydd i'r byd. Roedd rhai o'r syniadau yr edrychwyd
arnynt yn newydd sbon, ond mae’r rhan fwyaf yn newydd i Gymru
neu i sector.

* Mantais gymharol Gwnaethom edrych ar y syniad o fantais
gymharol; efallai nad dyma'r ateb gorau ond a yw'n well na’r hyn a'i
ragflaenodd?

* Maint (neu botensial) A allai'r syniadau gael eu defnyddio yn rhywle
arall, neu a ydynt eisoes yn cael eu defnyddio yn rhywle arall? Mae'n
amlwg bod arloesi sy'n lledaenu rhwng sefydliadau neu grwpiau,
neu’n fyd-eang hyd yn oed, yn ddefnyddiol.

* Lefel yr effaith Gall hyn fod yn fater dadleuol oherwydd mae pobl
yn aml yn gwrthwynebu arloesedd. Edrychom ar arloesi ar gamau
amrywiol, o'r egin i'r sefydledig, a cheisio deall yr effaith o fewn cyd-
destun y sefydliad, yn hytrach nag ‘o'r tu allan’.

www.ylab.wales



https://www.nesta.org.uk/sites/default/files/innovation_in_the_public_sector-_how_can_public_organisations_better_create_improve_and_adapt_0.pdf
https://www.nesta.org.uk/project/innovate-save

Beth ddywedodd pobl wrthym

Cawsom ein taro gan ambell beth wrth siarad ag arloeswyr yng
Nghymru.

Mae partneriaethau yn rhywbeth canolog, fel y byddech yn ei ddisgwyl.
Ond pam ac ym mha ffordd benodol y mae partneru’n arwain at arloesi
llwyddiannus? Ymddengys bod angen gwybodaeth a chydweithredu
traws-ddisgyblaethol ar wasanaethau cyhoeddus cymhleth, ond roedd
y realiti o reoli partneriaethau yn heriol iawn i rai pobl yn ymarferol.
Mae'r rheini sy'n llwyddo yn llunio strategaethau gwahanol yn dibynnu
ary gymysgedd sefydliadol a math a chymhlethdod y syniad. Mae
ymdrin & chwestiynau caled yn uniongyrchol yn hanfodol, yn ogystal a
gosod disgwyliadau a sicrhau bod pawb yn ymrwymo i ac yn deall

y cydbwysedd rhwng risg a budd. Mae cefndiroedd gwaith amrywiol
hefyd yn ymddangos yn bwysig; yn aml roedd gan bobl a oedd yn rhan
o'r gwaith o ddatblygu’r arloesiadau amrywiaeth o brofiadau gwaith
gwahanol ac roeddent yn gallu defnyddio gwybodaeth am feysydd
eraill yn effeithiol. Mewn un enghraifft, gallai'r arloeswr ddefnyddio’i
wybodaeth a'i sgiliau blaenorol mewn cyfrifiadureg drwy gyflwyno
technoleg newydd i'r sector addysg. Mewn achos arall, arweiniodd
diddordeb personol y rheolwr mewn technoleg at gyflwyno dull digidol
newydd o reoli stoc, a hwnnw'n un effeithiol iawn.

Ystyriwyd bod strategaethau ar gyfer ymgysylitu &’r cyhoedd a
defnyddwyr, yn arbennig pan fo sefydliadau mawr yn ceisio gweithredu
newid, yn hanfodol. Gall ymrwymiad unigolion ar draws y sefydliad
ddylanwadu ar eraill a gwella'r syniad. Gall technoleg fod yn adnodd
defnyddiol o ran cysylltu sefydliadau a defnyddwyr, ond mae cyfathrebu
wyneb yn wyneb yn chwarae rél bwysig o hyd, yn arbennig lle gallai

fod effaith ehangach ar yr amgylchedd cyhoeddus. Mae disodli
gwasanaethau’'n ymddangos yn anodd am sawl rheswm, yn arbennig

lle bo gan grwpiau proffesiynol gyfrifoldeb moesegol a phroffesiynol
sylweddol o ran lles defnyddwyr posibl. Lle bo gwasanaethau’n esblygu
neu'n cael eu cyflwyno’n llwyddiannus, ymddengys bod angen llawer o
amser ac ymdrech dros gyfnod hwy o amser i berswadio’r gweithwyr
proffesiynol a'r cyflogeion perthnasol i roi cynnig ar rywbeth newydd
(mae gwrthwynebiad i newid yn ymddygiad sy'n nodweddiadol o

www.ylab.wales




‘fabwysiadwr hwyr’). Roedd dod o hyd i hyrwyddwyr y gellir ymddiried
ynddynt i lywio a mabwysiadu'r syniad ar gam cynnar yn allweddol i
lwyddiant un raglen genedlaethol yn benodol.

Mae angen mwy o amser nagy tybiech ar bobl sy’'n arloesiyny
gwasanaethau cyhoeddus, yn arbennigy rheini sy'n gyfrifol

am newid ar raddfa fawr. Mae angen i bobl adeiladu sgiliau technegol,
rhwydweithio gwybodaeth a deall a dysgu o'r hyn sydd wedi methu
o'r blaen. Mae gan hyn oblygiadau i feysydd o'r sector cyhoeddus sy'n
colli staff ar gyfradd uchel. Gwnaethom glywed pobl yn dweud ‘Does dim
ffordd y gallai hyn ddigwydd nawr’ fwy nag unwaith.

Roedd y cyd-destun ‘byd bychan’ yng Nghymru yn gleddyf deufin o

ryw fath. Pan fo rhywbeth yn gweithio, gall gwleidyddion ac arweinwyr
gysylltu'n rhwydd a chyfuno adnoddau, cysylltu & mentrau polisi

a deddfwriaeth newydd (a ystyriwyd yn aml yn sbardun i newid) a
gwneud penderfyniadau cyflymach, a hynny'n effeithiol iawn. Fodd
bynnag, awgrymwyd hefyd y gallai'r byd bychan hwn olygu bod datblygu
cysylltiadau allanol ac adeiladu a chadw sgiliau yn her fwy. Dangosodd
un enghraifft fod manteision i'r ddwy ochr o gadw mewn cysylltiad a
llywodraeth ganolog y DU yn ogystal a chreu cysylltiadau a llywodraeth
Cymru. Awgrymwyd bod gweithio'n lleol yn galluogi hyblygrwydd a'r gallu
i roi cynnig ar bethau newydd yng Nghymru drwy gyllid ychwanegol,
mentrau a rhwydweithiau llywodraeth Cymru, gan barhau i fanteisio ary
profiad ehangach a geir drwy lywodraeth y DU.

Ymddengys bod gan y trydydd sector le diddorol yn y dirwedd arloesi:
mae'n eistedd rhwng cyrff cyhoeddus a defnyddwyr, ac felly gall roi
mewnwelediad newydd i wasanaethau a gall ei gysylltiadau a defnyddwyr
helpu sefydliadau mawr i arloesi'n fewnol. Roedd y cyfranogwyr yn
ystyried y perthnasau rhwng y trydydd sector a'r llywodraeth yn

faes pwysig, yn arbennig ar gyfer rheoli risg drwy arweinyddiaeth
ddatganoledig. Mae rheoli a dethol o blith y syniadau di-rif y mae partion
anllywodraethol yn eu creu yn her i'r ddwy ochr.

Nodwyd bod gan sefydliadau ymchwil rél ganolog i'w chwarae yny
strwythur arloesi yng Nghymru; gall eu cyfnodau gwaith fod yn hwy ac
maent yn cynrychioli rhan fwy sefydlog o ffabrig y gwasanaethau



cyhoeddus; maent yn aml wedi’'u hariannu’n dda (neu o leiaf yn gallu cael
gafael ar gyllid), mae ganddynt gysylltiadau byd-eang (yn gysylltiedig a
sail dystiolaeth eang), ac maent yn chwarae rél hanfodol o ran adeiladu
rhwydweithiau cyfranogol cyfan y gall syniadau newydd gael effaith
wirioneddol drwyddynt. Gall defnyddwyr a chyrff cyhoeddus ddod
ynghyd o amgylch themau ymchwil mawr.

Gyda'i gilydd, gall eu gwaith gysylitu & sawl agwedd o dan un thema
gyffredinol. Gall defnyddwyr a chyrff cyhoeddus ddod ynghyd ynghylch
themau ymchwil mawr. Gyda'i gilydd, gall eu gwaith gysylltu a sawl
agwedd o dan un thema gyffredinol, rhannu syniadau ac adeiladu ar
raddfa eang. Liwyddodd un rhaglen addysg genedlaethol i ymgysylltu

a 97% o ysgolion canol ac uwchradd yng Nghymru drwy ddod a chyrff
llywodraethol, ymchwilwyr prifysgolion ac elusennau ynghyd. Mae
academyddion yn cynnig rhywfaint o annibyniaeth a hygrededd wrth
adeiladu rhwydweithiau lefel uchel a chanolfannau cryf gan eu bod yn
gallu denu rhagor o staff ac arian. Mae nifer o ganolfannau ymchwil
yng Nghymru wedi datblygu’'n beiriannau hunan-gynhaliol o
weithgarwch arloesol, gan adeiladu mecanwaith cynaliadwy ar gyfer
ymrwymiad y cyhoedd a darparu budd cymdeithasol go iawn. Gallant
hefyd feithrin dealltwriaeth o sut mae newid yn gweithio mewn systemau
cymhleth a'r heriau sy'n gysylltiedig a chyflwyno ymyriadau newydd i'r
systemau hyn.

Os bydd cwmniau bach a busnesau sydd newydd eu sefydlu yn
amharu ar wasanaeth cyhoeddus, mae angen ffyrdd cydnabyddedig ac
effeithiol arnynt i werthu eu syniadau ar draws y system, gweithredu
ar raddfa ddigon eang, a gwneud y syniad yn ymarferol yn fasnachol.
Awgrymwyd bod cyfleoedd i Gymru yn yr hyn a allai fod yn rhwydwaith o
wasanaethau cyhoeddus sy'n gysylltiedig &'i gilydd.

Dywedodd pobl fod cyllidwyr mawr wedi gwneud gwaith anhygoel

yn nodi ac yn ariannu prosiectau arloesedd. Fodd bynnag, mae angen
strategaethau ar y prosiectau sy'n llwyddo gan ei fod yn anochel y

bydd yr arian ar eu cyfer yn lleihau, boed hynny'n raddol neu dros

nos. Toriadau ariannol yw'r cefndir ar gyfer rhywfaint o arloesedd, er
enghraifft, pan mae technoleg yn disodli pobl, ond mae'n bosibl y gallai
hyn fod yn esgus dros gyflwyno prosiectau y mae pobl am eu gweithredu

beth bynnag. Fodd bynnag, mae angen rhagor o le, amser a llawer o

yn 6l pob tebyg i allu datblygu'r sgiliau technegol dwfn a'r ymgysylltiad
cyhoeddus sy’'n ofynnol. Mae angen meithrin rhai syniadau, fel arall ni
fydd gan bobl mewn gwasanaethau cyhoeddus y lle na'r hyder i wneud y
gwaith.

Mae cynlluniau cenedlaethol a chanolfannau mawr a ariennir

wedi bod yn llwyddiannus yng Nghymru yn creu arloesedd lleol, ac yn
darparu pobl fedrus a brandiau cryf er mwyn galluogi pobl i hyrwyddo
eu mentrau eu hunain. Roedd dynodwyr cryf (sloganau, brandiau) i'w
gweld yn gyson ac roeddent o gymorth yn 6l pob golwg wrth gyfathrebu
ar draws rhanddeiliaid.

Yn olaf, mae syniadau newydd a gwell yn dod i'r amlwg drwy'r amser

- mae'n ddigon posibl bod rhai o'r syniadau rydym yn sén amdanynt
yma ar fin cael eu disodli. Mae'r llywodraeth yn wynebu her go iawn
yn archwilio ac yn graddio’r syniadau cywir ac yn llunio mecanweithiau
ar gyfer cefnogi’r hyn sy'n gweithio a dysgu o syniadau nad ydynt yn
gweithio.

Mae’r Lab am ddefnyddio’r wybodaeth a rennir i'n helpu i ddeall sut a pham
mae arloesi’n digwydd yn y gwasanaethau cyhoeddus ac i lywio ymchwil ac
addysgu ym Mhrifysgol Caerdydd. Ceir rhagor o wybodaeth yn ylab.wales neu
dilynwch ni ar Twitter.

www.ylab.wales



http://ylab.wales
https://twitter.com/ylabwales

Astudiaethau achos

Invisible Walls Cymru

Gwnaeth Invisible Walls Cymru ail-ddychmygu

ac ail-fframio ymweliadau teuluoedd a CEM a /
Sefydliad Troseddwyr Ifanc y Parc ym Mhen-
y-bont ar Ogwr i geisio atal troseddu sy'n
pontio’r cenedlaethau ac aildroseddu.

Ar 6l sylwi bod 6 0 bob 10 plentyn sydd a

had yn y carchar hefyd yn mynd drwy'r

system cyfiawnder troseddol, gwnaethant
greu model unigryw o ymyriadau. Cafodd
cyfleuster ymweliadau'r carchar ei wyrdroi

i fod yn brofiad cynnes a chroesawgar

yn ymdebygu i ‘ffreutur’ ac sy'n annog
ymgysylltu teuluol mwy cadarnhaol.

Mae hyn wedi cael effaith bendant o ran
aildroseddu. Bob blwyddyn, aseiniwyd mentor
i 20 o deuluoedd risg-uchel a allai helpu gydag
amrywiaeth o heriau, gan gynnwys camddefnyddio

sylweddau a dyledion. Cynigiwyd gwasanaethau fel clybiau

gwaith cartref a gweithgareddau ar 6l ysgol fel rhan o ymweliadau teuluoedd a'r
gwasanaeth. Gwelwyd lleihad dramatig yn y cyfraddau aildroseddu. Mae 69% o
garcharorion yn CEM y Parc yn cael cyswllt rheolaidd a'u teuluoedd, o gymharu a 48%
yn genedlaethol, a gostyngodd y gyfradd camddefnyddio sylweddau

ymysg y cleientiaid sy'n oedolion gan 66%, sy'n ystadegyn pwysig.

Arweinwyr y Prosiect: CEM y Parc, G4S

www.ylab.wales

Astudiaethau achos

Canolfan lechyd Bae Colwyn

Mae Canolfan lechyd Bae Colwyn yn galluogi
gweithwyr iechyd, gofal cymdeithasol a hamdden
proffesiynol i ddarparu cynllun gofal integredig
i bobl leol yng Nghonwy, gan wella iechyd,

lles a chyfranogiad cymdeithasol. Mae
cyfleusterau meddygol a ffitrwydd wedi'u
cydleoli yng Nghanolfan Hamdden Conwy

fel y gall gweithgarwch corfforol gael

ei ddefnyddio fel ffordd o helpu i reoli

cyflyrau cronig, helpu gyda gwellhad

a gwella iechyd. Mae mwy nag 20 o

brosiectau bellach wedi'u lleoli yn'y

ganolfan, gan gynnwys rhaglenni i bobl a
diabetes a Chlefyd Parkinson.

1.

=
= A'HR

X, 2 - Partneriaid y Prosiect: Bwrdd lechyd Prifysgol
Betsi Cadwaladr, Cyngor Bwrdeistref Sirol
Conwy ac Undeb Rygbi Cymru.

Astudiaethau achos
Gofal Canser Tenovus - Cor “Sing with Us”

Sefydlodd Gofal Canser Tenovus eu cor
“Sing with Us" cyntaf yn 2010 i unrhyw un yr
effeithiwyd arno gan ganser. Arweiniwyd yr
ymarferion gan gerddorion proffesiynol gyda'r
nod o godi ysbryd, cael hwyl a chefnogi pobl.
Mae astudiaethau dilynol gan Brifysgol
Caerdydd, y Coleg Cerdd Brenhinol a

Choleg Imperial Llundain wedi dangos y

gall awr o ymarfer cér helpu gyda phryder
ac iselder a chael effaith gadarnhaol

ar farcwyr biolegol sy’'n gysylltiedig a straen,
y swyddogaeth imiwnedd a'r ymateb

llidiol. Gallai hyn roi pobl yr effeithir arnynt
gan ganser mewn sefyllfa well ar gyfer
triniaeth a rhoi saib iddynt.

Arweinydd Prosiect: Gofal Canser Tenovus

www.ylab.wales

Astudiaethau achos
Prosiect Twyni Tywod, Bae Abertawe - Ateb
yn Seiliedig ar Fyd Natur

Mae tywod sy'n cael ei chwythu gan y gwynt o Fae
Abertawe yn aml yn cael ei adael ar y llwybr beicio a'r
ffordd, gan beryglu gyrwyr, beicwyr a cherddwyr.
Mae hefyd yn golygu bod yn rhaid i adrannau'’r

Cyngor ei lanhau, sy'n gostus. Aeth prosiect

partneriaeth rhwng Cyfoeth Naturiol

Cymru a Dinas a Sir Abertawe i'r afael

a'r broblem hon drwy reoli a meithrin

twyni tywod. Codwyd ffensys o amgylch
ardaloedd o'r traeth a defnyddiwyd
gwirfoddolwyr i blannu corswellt sy'n
sefydlogi'r twyni ac yn ‘cloi’r’ tywod a

all gael ei chwythu ymaith. Mae'r twyni

wedi bod yn ymgasglu ers blwyddyn

bellach - gan leihau’r swm o dywod sy'n

cael ei chwythu i'r ffordd a'r llwybr beicio

yn sylweddol. Mae hyn yn golygu llai o

waith cynnal a chadw, ac arbedion o fwy nag
£20,000 y flwyddyn i'r cyngor. Ymysg manteision

eraill y twyni tywod mae; ardal fwy deniadol, creu

cynefinoedd ac amddiffynfeydd arfordirol yn erbyn tywydd garw a chynnydd yn
lefel y mor.

Partneriaid y Prosiect: Dinas a Sir Abertawe, Cyfoeth Naturiol Cymru

Astudiaethau achos
Grangetown Werddach

Mae Grangetown Werddach yn él-ffitio
strydoedd preswyl mewn ardal o Gaerdydd
i gasglu, glanhau a dargyfeirio dwr glaw yn
uniongyrchol i Afon Taf gerllaw. Mae draeniau
a gerddi glaw newydd yn cael eu gosod i
gasglu a glanhau dwr glaw, gan osgoi'r
angen i'w drosglwyddo i weithfeydd trin
mewn sir arall. Mae'r gerddi glaw wedi'u
datblygu a'u lleoli gyda chyfraniad a
chydweithrediad y gymuned leol i wella
bioamrywiaeth yr ardal ac arafu traffig ar
strydoedd preswyl.

Partneriaid y Prosiect: Cyfoeth Naturiol
Cymru, Llywodraeth Cymru, DWr Cymru

www.ylab.wales




PRIFYSGOL

(ASRDYH

Sefydlwyd Prifysgol Caerdydd gan Siarter Frenhinol ym 1883, a heddiw
mae’n cyfuno cyfleusterau modern trawiadol a dull deinamig o
addysgu ac ymchwilio. Mae arbenigedd eang y Brifysgol yn cwmpasu:
Coleg y Celfyddydau, Dyniaethau a Gwyddorau Cymdeithasol; y Coleg
Biofeddygol a Gwyddorau Bywyd; a’r Coleg Gwyddorau Ffisegol a
Pheirianneg, ynghyd ag ymrwymiad hirdymor i ddysgu gydol oes. Mae
Sefydliadau Ymchwil blaenllaw Caerdydd yn cynnig dulliau newydd
radical o fynd i'r afael a phroblemau byd-eang dybryd.

Mae Nesta yn sefydliad arloesi byd-eang sy'n cefnogi syniadau
newydd i fynd i'r afael a heriau mawr yr oes. Mae Nesta'n defnyddio’i
gwybodaeth, rhwydweithiau, cyllid a sgiliau - gan weithio mewn
partneriaeth ag eraill, gan gynnwys llywodraethau, busnesau ac
elusennau. Mae'n elusen o’r DU sy'n gweithio ym mhedwar ban byd,
gyda chefnogaeth gwaddol ariannol.

| gael rhagor o wybodaeth, ewch i

Cysylltu

Am ragor o wybodaeth, cysylltwch a:

ylab@cardiff.ac.uk
@YEIWEIES
02920 879720

